1l-Gurnal Uffi¢jali MT
tal-Unjoni Ewropea Is-serje L

20242295 10.10.2024

RIZOLUZZJONI (UE) 2024/2295 TAL-PARLAMENT EWROPEW
tal-11 ta’ April 2024

li tinkludi lkummenti li jaghmlu parti integrali mid-decizjoni dwar il-kwittanza ghall-
implimentazzjoni tal-bagit tal-Istitut Ewropew ghall-Ugwaljanza bejn is-Sessi ghas-sena finanzjarja
2022

IL-PARLAMENT EWROPEW,

—  wara li kkunsidra d-decizjoni tieghu dwar il-kwittanza ghall-implimentazzjoni tal-bagit tal-Istitut Ewropew ghall-
Ugwaljanza bejn is-Sessi ghas-sena finanzjarja 2022,

—  wara li kkunsidra I-Artikolu 100 u l-Anness V tar-Regoli ta’ Procedura tieghu,
—  wara li kkunsidra l-opinjoni tal-Kumitat ghad-Drittijiet tan-Nisa u l-Ugwaljanza bejn is-Sessi,

—  wara li kkunsidra r-rapport tal-Kumitat ghall-Kontroll tal-Bagit (A9-0096/2024),

A.  Dbilli, skont id-dikjarazzjoni tad-dhul u l-infiq tieghu (), il-bagit finali tal-Istitut Ewropew ghall-Ugwaljanza bejn
is-Sessi (I-“Istitut”) ghas-sena finanzjarja 2022 kien jammonta ghal EUR 8 432 919,91, u dan jirrapprezenta tnaqqis
ta’ 2,99 % meta mqabbel mal-2021;

B.  billi I-Qorti tal-Awdituri (i-“Qorti”), fir-rapport taghha dwar il-kontijiet annwali tal-Istitut Ewropew ghall-
Ugwaljanza bejn is-Sessi ghas-sena finanzjarja 2022 (ir-“rapport tal-Qorti”), iddikjarat li kisbet accertament
ragonevoli li -kontijiet annwali tal-Istitut huma affidabbli u li t-tranzazzjonijiet ta’ bazi huma legali u regolari;

C.  billi I-Artikolu 8 tat-Trattat dwar il-Funzjonament tal-Unjoni Ewropea (TFUE) jiddikjara li, fl-azzjonijiet kollha
taghha, 1-Unjoni ghandha tfittex li telimina l-inugwaljanzi, u b’hekk tistabbilixxi l-principju tal-integrazzjoni tal-
perspettiva tal-generi u tippromwovi l-ugwaljanza bejn il-generi bejn l-irgiel u n-nisa; billi l-ugwaljanza bejn
il-generi trid tigi inkorporata fil-politiki kollha tal-Unjoni, inkluz permezz tal-ibbagitjar skont il-generu fil-livelli
kollha tal-process bagitarju;

D.  billi l-Indi¢i tal-Ugwaljanza bejn il-Generi tal-2023 juri li I-Istati Membri ghamlu zieda modesta ta’ 1,6 punt biss biex
jilhqu s-70,2, b’xi ogsma li juru sinjali ta’ rigressjoni, b’mod partikolari fil-metrici ekonomici u tal-introjtu (3); billi
|-Istitut gie stabbilit biex jikkontribwixxi ghall-ugwaljanza bejn il-generi fl-Unjoni u jsahhah il-promozzjoni taghha,
inkluz permezz tal-integrazzjoni tal-ugwaljanza bejn il-generi fil-politiki kollha tal-Unjoni u fil-politiki nazzjonali li
jirrizultaw, biex jiggieled kontra d-diskriminazzjoni fuq bazi tal-identita tal-generu u biex iqajjem il-kuxjenza tac-
¢ittadini tal-Unjoni dwar l-ugwaljanza bejn il-generi;

Gestjoni bagitarja u finanzjarja

1. Jinnota li l-isforzi ta’ monitoragg bagitarju matul is-sena finanzjarja 2022 irrizultaw frata ta’ implimentazzjoni tal-
bagit tal-approprjazzjonijiet ta’ impenn tas-sena attwali ta’ 97,91 %, li tirrapprezenta tnaqgis ta’ 1,01 % meta
mgqabbla mal-2021; jinnota li r-rata ta’ ezekuzzjoni tal-approprjazzjonijiet ta’ pagament tas-sena attwali kienet ta’
81,10 %, li tirrapprezenta Zieda ta’ 9,72 % meta mqabbla mal-2021; ifahhar lill-Istitut ghall-monitoragg mill-qrib
tal-implimentazzjoni tal-bagit u r-rati sodisfacenti ta’ implimentazzjoni tal-bagit f1-2022, minkejja l-isfidi ta’ dik
is-sena marbuta mal-gwerra ta’ aggressjoni kontra l-Ukrajna u l-volatilitd ekonomika fl-Unjoni; jirrikonoxxi
t-tnaqqis fin-nefqa operattiva riportata tal-Istitut ghal 42,28 % f1-2023, meta mqabbla ma’ 54,79 % {1-2022;

2. Jinnota li l-ammont tal-bagit finali tal-Istitut huwa r-rizultat ta’ bagits emendatorji ta’ total ta’ EUR 175 000 adottati
mill-bord ta’ tmexxija tal-Istitut minhabba z-zieda qawwija fir-rata tal-inflazzjoni fl-Unjoni u b’mod partikolari fil-
Litwanja fl-2022, indi¢jar tas-salarji ta’ 6,9 % u zieda ta’ 7,3 % fil-koefficjent ta’ korrezzjoni applikabbli ghal-
Litwanja;

3. Jinnota bi thassib li, skont ir-rapport tal-Qorti, ghal kuntratt qafas ghas-servizzi ta’ organizzazzjoni ta’ avvenimenti,
|-Istitut ma kienx zvela l-approprjazzjonijiet tal-bagit allokati relatati ta’ EUR 3,7 miljun fid-dokumenti unici ta’
programmazzjoni (SPD) tal-Istitut, u b’hekk dghajjef it-trasparenza bagitarja fir-rigward tal-bord tal-Istitut u partijiet
ikkoncernati ohra; jistieden lill-Istitut jinkludi l-kuntratti qafas operattivi kollha fid-dokumenti unici ta’
programmazzjoni tieghu;

() GUC 38,31.1.2023, p. 63.
() https:/[eige.europa.eu/gender-equality-index/2023

10.

Prestazzjoni

Josserva li I-Istitut juza certi indikaturi ewlenin tal-prestazzjoni fir-rigward tal-objettivi operattivi biex jivvaluta
l-valur mizjud ipprovdut mill-attivitajiet tieghu; jinnota b’apprezzament li I-Istitut kiseb 96,1 % tal-programm ta’
hidma tieghu f1-2022, u lahaq il-miri stabbiliti fid-dokument uniku ta’ programmazzjoni 2022-2024 emendat;

Jinnota I-fatt li f1-2022 l-Istitut appoggja t-tfassil tal-politika tal-Unjoni billi ssorvelja distakki u xejriet fl-ugwaljanza
bejn il-generi billi nieda I-Indic¢i tal-Ugwaljanza bejn il-Generi, u organizza l-ewwel Forum tieghu dwar |-Ugwaljanza
bejn il-Generi li kellu diversi panels ta’ diskussjonijiet, sessjonijiet ta’ hidma u sessjonijiet ta’ skambju ta’ esperjenzi
minn decizuri politici ta’ livell gholi u membri tas-so¢jeta ¢ivili; jinnota wkoll li I-Istitut ipproduca nota ta’ politika
rigward l-impatt tal-pandemija tal-COVID-19 fuq it-tfajliet u I-guvintur, u dan ipprovda rakkomandazzjonijiet biex
iz-zghazagh jigu involuti u jinghataw is-setgha; jinnota, barra minn hekk, Ii I-Istitut ippubblika rapport bit-titolu
“Artificial Intelligence, platform work and gender equality” (L-intelligenza artifi¢jali, ix-xoghol fuq il-pjattaformi u
l-ugwaljanza bejn il-generi) li juri li l-intelligenza artificjali u x-xoghol fuq il-pjattaformi ghandhom il-potenzjal li
jtejbu l-ugwaljanza bejn il-generi fl-ekonomija;

Ifakkar li Il-Istitut gie stabbilit sabiex jikkontribwixxi ghall-ugwaljanza bejn il-generi fl-Unjoni u jsahhah
il-promozzjoni taghha billi jipprovdi ricerka ta’ kwalita u data komparabbli, biex jghin lill-istituzzjonijiet tal-Unjoni
u lill-Istati Membri jintegraw l-ugwaljanza bejn il-generi fil-politiki kollha taghhom u jiggieldu d-diskriminazzjoni
abbazi tal-generu; jishaq ghalhekk fuq ir-rwol krugjali tal-Istitut biex jigbor, janalizza, jipprocessa u jxerred id-data u
l-informazzjoni mehtiega ghal dawk li jfasslu I-politika u I-politiki tal-Unjoni u I-Istati Membri rispettivi taghha;

Jishaq fuq l-importanza li jigu miggielda l-inugwaljanzi fost in-nisa u l-ingustizzji kontrihom; jistieden lill-
Kummissjoni u lill-Istati Membri jiehdu azzjoni urgenti biex jindirizzaw il-faqar u l-inugwaljanzi li qed jizdiedu fost
in-nisa, spe¢jalment fost il-gruppi f'sitwazzjonijiet vulnerabbli, inkluzi l-ommijiet wahedhom, in-nisa b’dizabbilta,
in-nisa diskriminati minhabba r-razza, in-nisa LGBTIQ+, in-nisa migranti u r-rifugjati, in-nisa anzjani u n-nisa f’zoni
rurali jew b’popolazzjonijiet baxxi; jinnota li dak jista’ jinkiseb billi tigi ssodisfata l-htiega ghal aktar finanzjament
ghal azzjonijiet ta’ ugwaljanza bejn is-sessi ftermini ta’ impjiegi u tkabbir, kif ukoll billi tigi miggielda I-vjolenza
abbazi tal-generu u d-differenza fil-pagi bejn l-irgiel u n-nisa, id-differenza bejn il-generi fil-pensjonijiet bejn l-irgiel
u n-nisa, limpatt tal-krizijiet fuq in-nisa, l-integrazzjoni tal-perspettiva tal-generi u l-ibbagitjar skont il-generu,
ir-rata dejjem tizdied tal-faqar fost in-nisa, kif ukoll ftermini ta’ drittijiet u demokrazija u l-istat tad-dritt;

Effi¢jenza u titjib

Jinnota s-sinergiji tal-Istitut ma’, fost l-ohrajn, il-Fondazzjoni Ewropea ghat-Titjib tal-Kondizzjonijiet tal-Hajja u tax-
Xoghol (Eurofound), I-Agenzija tal-Unjoni Ewropea ghad-Drittijiet Fundamentali (FRA) u 1-Agenzija Ewropea ghas-
Sigurta u s-Sahha fuq il-Post tax-Xoghol; josserva li, skont ir-risposti tal-Istitut, l-Istitut huwa membru attiv tan-
network tal-agenziji tal-gustizzja u l-affarijiet interni (GAI), iZzomm kuntatt regolari mal-agenziji kollha tal-GAI u
jippartecipa b'mod attiv fl-attivitajiet tan-Network tal-Agenziji tal-UE ghall-Pariri Xjentifici; jinnota wkoll
il-kooperazzjoni tal-Istitut ma’ fornituri tad-data bhall-Eurostat, il-FRA, il-Eurofound jew il-Eurojust;

Ifahhar lill-Istitut ghall-progress li ghamel biex itejjeb l-effi¢jenza interna tieghu f1-2022 permezz ta’ aktar digitaliz-
zazzjoni tal-processi ta’ hidma tieghu kif ukoll il-massimizzazzjoni tal-uzu tal-komunikazzjonijiet online u
l-partecipazzjoni virtwali flagghat u avvenimenti; jinnota b'mod partikolari li f-2022 I-Istitut Zviluppa jew
introduca diversi ghodod, bhall-ghodda ghall-iffirmar elettroniku Sysper2 (I-ghodda ta’ gestjoni tar-rizorsi umani
tal-Kummissjoni), I-ghodda ta’ reklutagg elettroniku u I-ghodda ghall-gestjoni tal-progetti, u dawn jikkontribwixxu
ghall-awtomatizzazzjoni u d-digitalizzazzjoni tal-processi ewlenin (rizorsi umani u gestjoni tal-progetti u dik
finanzjarja); josserva li I-Istitut ikkondivida r-rizorsi umani u finanzjarji tieghu sabiex juza l-kuntratt bejn l-agenziji
ghall-forniment ta’ servizzi ghall-evalwazzjoni tal-progetti; josserva wkoll li I-Istitut iddefinixxa diversi mizuri biex
inaqqas l-emissjonijiet tas-CO, u jadotta prattiki tax-xoghol li ma jaghmlux hsara lill-ambjent (klawzoli ta’
sostenibbilta ambjentali fil-kuntratti tal-Istitut, ir-riciklagg tal-karti u tal-plastik, il-flussi elettronici tax-xoghol, u
1-gbir ta’ data dwar l-emissjonijiet tas-CO, ikkawzati mill-vjaggi kummer¢jali tal-Istitut);

Politika dwar il-persunal

Jinnota li, fil-31 ta’ Dicembru 2022, it-tabella tal-persunal kienet mimlija 100 %, b’27 uffi¢jal u agent temporanju
mahtura minn total ta’ 27 uffi¢jal u agent temporanju awtorizzati skont il-bagit tal-Unjoni (l-istess numru ta’
pozizzjonijiet bhal fl-2021); jinnota li, barra minn hekk, fI-2022, ir-rata ta’ dawran tal-persunal tal-Agenzija kienet
ta’ 11 %, identika ghall-istess rati f1-2021 u f1-2020;

ELL http://data.europa.eu/elijres/2024/2295/oj



GUL, 10.10.2024

MT

11.

12.

13.

14.

15.

16.

Jinnota li I-Istitut lesta l-ezer¢izzju annwali ta’ evalwazzjoni tal-prestazzjoni ghat-62 membru tal-persunal kollha u
zgura li l-membri tal-persunal gew offruti opportunitajiet ta’ tahrig xierqa mmirati lejn it-titjib tal-hiliet u
l-kompetenzi taghhom; jilga’ I-fatt li, sabiex jigi promoss u ffacilitat l-izvilupp professjonali fl-Istitut, {-2022 gew
organizzati 19-il programm differenti ta’ tahrig fi gruppi b’414-il partecipant, filwaqt li 20 membru tal-persunal
statutorju hadu sehem fi 42 kors ta’ tahrig individwali; jinnota li I-Istitut kompla jippromwovi t-tahrig lingwistiku
ghall-agenti temporanji, l-agenti kuntrattwali, l-esperti nazzjonali sekondati u t-trainees tieghu, u rrimborza sa
EUR 500 ghal kull membru tal-persunal; iheggeg lill-Istitut ikompli jiffoka fuq l-izvilupp tal-karriera billi jizviluppa
politika tar-rizorsi umani fit-tul dwar l-offerta ta’ possibbiltajiet specifici ta’ tahrig ghall-izvilupp tal-karriera;

Jilga’ I-fatt li d-distribuzzjoni bilan¢jata tal-generi, li ntlaghet f1-2021 fil-manigment superjuri u intermedju (2 irgiel
(50 %) u 2 nisa (50 %)), inzammet fl-2022, u nnota d-distribuzzjoni zbilan¢jata tal-generi rikorrenti fil-bord ta’
tmexxija (8 irgiel (21,62 %) u 29 mara (78,38 %)) u fost il-persunal b'mod generali (14-il ragel (29,17 %) u 34 mara
(70,83 %)); itenni l-appell tieghu lill-Istitut biex fil-futur jizgura bilan¢ bejn il-generi; jirrikonoxxi, madankollu, li
skont ir-risposti bil-miktub tal-Istitut, sabiex itejjeb il-bilanc¢ bejn il-generi fost il-persunal tieghu, huwa ha passi u
mizuri proattivi konkreti bhal, fost l-ohrajn, iz-zieda fil-portata tal-avvizi ta’ pozizzjonijiet vakanti biex jattira
rizerva ta’ talent aktar varjata jew l-uzu ta’ formulazzjoni sensittiva ghall-generu favvizi ta’ pozizzjonijiet vakanti
biex jattira l-attenzjoni kemm tan-nisa kif ukoll tal-irgiel; jitlob lill-Kummissjoni u lill-Istati Membri jgisu
l-importanza li jizguraw bilan¢ bejn il-generi meta jinnominaw lill-membri taghhom fil-bord ta’ tmexxija tal-Istitut;

Jinnota li, skont ir-risposti tal-Istitut, f1-2022 ma kien hemm l-ebda kaz ta’ fastidju rrappurtat, investigat, konkluz
internament jew mehud quddiem il-grati; jirrimarka, madankollu, li dak ma jimplikax awtomatikament li ma kienx
hemm kazijiet bhal dawn, b'mod partikolari minhabba li I-fastidju jista’ jiehu diversi forom u jibga’ mhux
irrappurtat; jistieden lill-Istitut ikompli I-hidma tieghu sabiex iZomm ix-xejra ezistenti, u jistabbilixxi s-salvagwardji
rilevanti kollha biex jizgura li l-ebda kaz ma jibqa’ mhux irrappurtat; ifahhar lill-Istitut talli organizza fl-2022,
kemm ghall-manigment kif ukoll ghall-persunal, tahrig dwar il-prevenzjoni tal-fastidju; jinnota wkoll li l-Istitut
ghamel uzu mid-ditta legali esterna mahtura tieghu biex jimmaniggja legalment kazijiet precedenti ta’ fastidju;
josserva li I-Istitut m'ghandux unita tas-servizzi legali tieghu stess, u lanqas pozizzjoni ta’ konsulent legali;

Jinnota li, f1-2022, giet iffinalizzata kawza li kienet ghaddejja kontra I-kumpanija UAB Manpower Lit, miftuha fil-
Qorti Distrettwali tal-Belt ta’ Vilnius fil-bidu tal-2018 minn ghadd ta’ eks haddiema interim; ifakkar li s-sentenza tal-
Qorti tal-Gustizzja tal-11 ta’ Novembru 2021 () ikkonfermat li d-Direttiva 2008/104/KE tal-Parlament Ewropew u
tal-Kunsill () tapplika ghall-agenziji decentralizzati tal-Unjoni u kkonfermat il-principju li l-haddiema interim u
l-membri statutorji tal-persunal jigu ttrattati b'mod ugwali; jinnota li 1-Qorti Suprema tal-Litwanja kkonfermat
is-sentenza tal-Qorti tal-Gustizzja u ddecidiet favur il-haddiema interim; jilga' I-fatt li I-Istitut ilu mill-
1 ta’ Jannar 2022 ma jimpjegax haddiema interim;

Jilqa’ I-politika komprensiva ta’ benesseri tal-Istitut, b’ghadd ta’ mizuri stabbiliti biex jappoggjaw il-bilan¢ bejn
ix-xoghol u l-hajja privata, it-telexoghol u stil ta’ hajja tajjeb ghas-sahha tal-membri tal-persunal tieghu; jinnota
l-isforzi sostnuti tal-Istitut biex itejjeb l-ambjent tax-xoghol f1-2022 permezz ta’ tahlita ta’ rispett u integrita, spirtu
ta’ tim u kooperazzjoni fost l-unitajiet biex il-persunal jithem ahjar u jappoggja aktar it-tolleranza zero tal-Istitut
dwar il-fastidju psikologiku u sesswali; jinnota wkoll il-mizuri tal-Istitut biex jappoggja lill-persunal bhall-estensjoni
tal-possibbiltajiet ta’ telexoghol fil-kaz ta’ sitwazzjonijiet personali dokumentati jew ir-rimborz ta’ persunal mhux
statutorju ghal sessjonijiet psikoterapewtici;

Akkwist

Jinnota bi thassib l-osservazzjoni mir-rapport tal-Qorti fir-rigward ta’ kuntratt qafas, li ghalih, il-pagament li ghamel
I-Istitut £1-2022 bl-ammont ta’ EUR 25 571,18 (minn total ta’ EUR 511 296 imhallas fl-ambitu ta’ dak il-kuntratt)
ghall-kategorija ta’ spejjez “nefqa mhux prevista” nstab li kien irregolari minhabba I-fatt li dik il-kategorija ta’ spejjez
ma kinitx inkluza fil-kuntratt qafas; jilqa’ -fatt li I-Istitut introduca emenda formali ghall-kuntratt gafas li tiddefinixxi
l-percentwal tal-bagit ghall-uzu ta’ nefqa mhux prevista u l-iskop ta’ dan l-uzu;

() Is-sentenza tal-Qorti tal-Gustizzja (It-Tieni Awla) tal-11 ta’ Novembru 2021, UAB “Manpower Lit” vs E.S. et, C-948/19,

ECLI:IEU:C:2021:624.

(*) Id-Direttiva 2008/104/KE tal-Parlament Ewropew u tal-Kunsill tad-19 ta’ Novembru 2008 dwar xoghol temporanju permezz ta’

agenzija (GU L 327, 5.12.2008, p. 9).

17. Jinnota osservazzjoni ohra mir-rapport tal-Qorti rigward l-irregolarita tal-procedura u l-kuntratt rizultanti brabta
ma’ procedura negozjata awditjata b’mill-anqas tliet kandidati, b'valur ta’ anqas minn EUR 60 000; jirrikonoxxi,
madankollu, fir-rigward tal-ahhar osservazzjoni li {1-2022 kien ghadu ma sar l-ebda pagament fl-ambitu ta’ dak
il-kuntratt; jistieden lill-Istitut jindirizza n-nuqqasijiet fil-kontroll intern tieghu fil-qasam tal-akkwist;

Prevenzjoni u gestjoni tal-kunflitti ta’ interess u trasparenza

18.  Jinnota l-mizuri ezistenti tal-Istitut u l-isforzi kontinwi biex jigu Zgurati t-trasparenza, il-prevenzjoni u l-gestjoni tal-
kunflitti ta’ interess, u I-protezzjoni tal-informaturi; jinnota b’mod partikolari li -Istitut jipprevjeni u jimmaniggja
l-kunflitti ta’ interess billi jqajjem kuxjenza u jimmonitorja l-validita tad-dikjarazzjonijiet ta’ interess iffirmati mill-
bord ta’ tmexxija, mill-manigment superjuri u mill-persunal involut fil-proceduri ta’ reklutagg u ta’ akkwist; jinnota
wkoll li I-Istitut aggorna l-politika tieghu dwar il-kunflitti ta’ interess f1-2023 filwaqt li gies ir-rakkomandazzjonijiet
dwar ir-“revolving doors” mahruga mill-Qorti fir-rapport tal-awditjar taghha tal-2021 dwar l-agenziji
decentralizzati tal-Unjoni u rapporti jew studji rilevanti ohra mahruga mill-awtorita ta’ kwittanza u mill-
Ombudsman Ewropew; jistieden lill-Qorti tinkludi I-politika 1-gdida tal-Istitut dwar il-kunflitti ta’ interess fil-
pjanijiet ta’ awditjar futuri tal-Qorti;

19. Jinnota li lIstitut ippubblika fuq is-sit web tieghu s-CVs u d-dikjarazzjonijiet ta’ interess tad-Direttur tieghu u tal-
membri tal-bord ta’ tmexxija tieghu; ifakkar fl-importanza li s-CVs u d-dikjarazzjonijiet ta’ interess jigu ppubblikati;
jistieden lill-Istitut jippubblika I-laqghat tieghu mar-rapprezentanti ta’ gruppi ta’ interess minghajr dewmien u jaghti
lill-awtorita ta’ kwittanza l-informazzjoni dwar il-pagna web fejn jigu ppubblikati tali laqghat;

Kontroll intern

20. Jilga’' I-mizuri tal-Istitut mehuda f1-2022 biex isahhah is-sistema ta’ kontroll intern tieghu; jinnota, fdak il-kuntest, li
|-Istitut jinsab fit-triq it-tajba fir-rigward tal-progress li ghamel fl-attivitajiet tieghu relatati mal-kontroll intern u
l-awditjar, bhall-implimentazzjoni tar-rakkomandazzjonijiet jew l-osservazzjonijiet mahruga mill-Qorti u mis-
Servizz tal-Awditjar Intern (IAS) fir-rapporti tal-awditjar taghhom mill-2021 u l-azzjonijiet u l-mizuri stabbiliti
fl-istrategija tal-Istitut kontra l-frodi ghall-2021-2023; jilqa’ I-fatt li dawk I-azzjonijiet u I-mizuri jinkludu l-ghoti ta’
tahrig ghall-prevenzjoni tal-frodi, sensibilizzazzjoni permezz ta’ pagna tal-intranet iddedikata kontra l-frodi, kif
ukoll kontrolli u valutazzjonijiet tar-riskju ta’ frodi ddedikati;

21. Jinnota li I-IAS wettaq valutazzjoni specifika tas-sistema ta’ kontroll intern tal-Istitut fI-2022; jinnota wkoll
ir-rizultati ta’ dik il-valutazzjoni, li fihom gew identifikati erba’ nuqqasijiet moderati relatati mal-komponenti I
(l-ambjent ta’ kontroll), IIT (attivitajiet ta’ kontroll) u IV (informazzjoni u komunikazzjoni) u nuqqas kbir wiehed
relatat mal-komponent IIT u I-htiega ta’ titjib jew titjib sinifikanti ta’ diversi principji (4, 10, 11 u 13); jistieden lill-
Istitut jirrapporta lill-awtorita ta’ kwittanza dwar il-progress li ghamel biex jindirizza s-sejbiet tal-IAS;

22.  Josserva li t-tieni evalwazzjoni esterna indipendenti tal-Istitut giet ippubblikata fl-2022; jinnota, fdak il-kuntest, li
l-bord ta’ tmexxija tal-Istitut indirizza ittra lill-Kummissjoni b’rakkomandazzjonijiet rigward il-forum tal-esperti tal-
Istitut, il-funzjonament tal-bord ta’ tmexxija u kwistjonijiet ta’ persunal; jithem minn dik l-ttra li l-indirizzar ta’
dawk ir-rakkomandazzjonijiet jista’ jirrikjedi emenda tar-Regolament (KE) Nru 1922/2006 tal-Parlament Ewropew
u tal-Kunsill () 1i stabbilixxa l-Istitut; jistieden lill-Kummissjoni tappoggja lill-Istitut fl-analizi ta’ segwitu u fid-
diskussjonijiet rigward l-ezitu ta’ dik l-evalwazzjoni esterna;

23, Ifahhar lill-Istitut talli ha l-azzjonijiet mehtiega fir-rigward tal-osservazzjonijiet tal-Qorti mill-2021, li kollha huma
megjusa mill-Qorti bhala maghluga;

Ohrajn

24.  Jinnota li f1-2022 l-Istitut iffirma kuntratt ta’ lokazzjoni gdid ghall-bini tieghu f'Vilnius ghal perjodu ta’ 10 snin;
jinnota wkoll li l-uffic¢ju ta’ kollegament ta’ Brussell beda l-attivitajiet tieghu fI-2022 u ghen biex isahhah
il-vizibbilta tal-Istitut bhala parti kkoncernata;

() Ir-Regolament (KE) Nru 1922/2006 tal-Parlament Ewropew u tal-Kunsill tal-20 ta’ Dicembru 2006 li tistabbilixxi Istitut Ewropew

ghall-Ugwaljanza bejn is-Sessi (GU L 403, 30.12.2006, p. 9).

25.

26.

27.

28.

Jilga’ l-impenn tal-Istitut i jiddigitalizza l-proceduri ta’ akkwist tieghu permezz tal-integrazzjoni tal-Ghodda ghall-
Gestjoni tal-Akkwist Pubbliku, li mistennija titlesta fir-raba’ trimestru (Q4) tal-2023; jinnota li, skont it-twegibiet
tal-Istitut ghall-mistoqsijiet tal-Kumitat ghall-Kontroll tal-Bagit tal-Parlament, fl-2022 huwa aggorna l-politika
tieghu dwar i¢c-¢ibersigurta biex isahhah il-mizuri ta’ sigurta; ifakkar fl-importanza li l-arrangamenti ghall-awditi,
it-testijiet u l-valutazzjonijiet tar-riskju tal-IT jigu aggornati regolarment;

Jinnota li l-Istitut kompla jzid il-vizibbilta pubblika u l-prezenza online tieghu billi nieda jew ospita diversi kampanji
jew avvenimenti bhall-kampanja #SafeSpaces biex juri, fost I-ohrajn, kif il-vjolenza ¢ibernetika timmina s-sikurezza
tan-nisa u l-bniet; u l-ewwel Forum dwar I-Ugwaljanza bejn is-Sessi tal-Istitut b'sessjonijiet tal-forums miftuha ghall-
pubbliku permezz ta’ streaming dirett u registrazzjonijiet;

Jinsisti fuq l-importanza tar-rapport tieghu dwar il-femminicidju ppubblikat fl-2022 bit-titolu “Feminicide
indicators: pilot study of data availability and feasibility assessment” (Indikaturi tal-feminicidju: studju pilota dwar
id-disponibbilta tad-data u l-valutazzjoni tal-fattibbilta) u jheggeg lill-Istitut ikompli l-kampanja tieghu biex izid
il-vizibbilta tal-femminicidju fil-politiki nazzjonali u jenfasizza l-benefic¢ji potenzjali tar-rikonoxximent tieghu
bhala reat kriminali separat;

Jirreferi, rigward kummenti ohrajn ta’ natura orizzontali li jakkumpanjaw id-decizjoni tieghu dwar il-kwittanza,
ghar-rizoluzzjoni tieghu tal-11 ta’ April 2024 (°) dwar il-prestazzjoni, il-gestjoni finanzjarja u l-kontroll tal-agenziji.

(°) Testi adottati, P9_TA(2024)0280.

